
 
Fyinmii shuunni 

Mpii fyinmpii na mpyi, sùpyire ká fwor’ a kàre sige e, pi maha 
jyì na nàŋkaage pyi bayi i. Pi aha nɔ bage na, wà maha jyè, u 
sanŋ’a sì yyére bage ɲwɔ na, wabɛrɛ ká ŋkwɔ  na ma. Canŋka pi 
à jyè wà u bage e, ŋge u ɲyɛ funŋke e na cwoyi múguli ke, ka 
uru si mpa sán. Ɲwɔge wuŋ’à kuru kafɛɛge shuuŋi lógo ke, maa 
yíbe na: «Shòpya bɛ?» Ka u sanŋi si jwo: «Shòpya bà mɛ, mii na 
sáan». Lir’à ta bagefol’à ŋwɔhɔ wani bage e. Ka uru si mpeel’a 
pa kantaga cùu kàanmucyafooŋi niŋgyiini ɲwɔge na. Ka funŋɔ 
wuŋi si jwo: «E, ehi, ɲaha ku ŋkire yɛ?» Ka u sanŋi si jwo: 
«Kantawaga dɛrɛ!» Ka funŋɔ wuŋi si núr’a jwo: «Jo i yɛ?» Ka 
ɲwɔge wuŋi si jwo: «Mii i dɛrɛ!» Ka shin maha shin si wa na 
uye caa, ka pi cempe mú si yyére kuru canŋke. 
 


